
Гадаад секторын статистик гэж аливаа улс орны 
гадаад ертөнцтэй харилцах эдийн засгийн харилцааг 
үзүүлэгч эдийн засгийн төлбөр тооцооны дансдын 
урсгал болон үлдэгдлийн мөнгөн үзүүлэлтийг 
хэлдэг.  
 
Энэхүү үзүүлэлтэд төлбөрийн тэнцэл, гадаад 
хөрөнгө оруулалтын позиц, гадаад зээл, гадаад 
валютын улсын нөөцийн мэдээ зэрэг статистик 
мэдээллүүд багтдаг. 

Гадаад секторын статистик гэж юу вэ?  

Төлбөрийн тэнцэл  2 

 

Гадаад хөрөнгө 

оруулалтын позиц  
4 

   Нийт гадаад зээл 5 

 
Хавсралт  6 

МОНГОЛ УЛСЫН ГАДААД СЕКТОРЫН ТОЙМ  

 2 0 1 3   О Н Ы  3- Р  У Л И Р Л Ы Н   Г Ү Й Ц Э Т Г Э Л  

 
  
 О Н Ц Л О Х  М Э Д Э Э :   

 

 Монгол Улсын гадагш 
хийсэн хөрөнгө 
оруулалтын үлдэгдэл 
тогтвортой байхад 
гадаадаас Монголд 
оруулсан хөрөнгө 
оруулалтын үлдэгдэл 
нэмэгдсэн нь хөрөнгө 
оруулалтын богино 
позиц нэмэгдэхэд 

нөлөөлжээ.  

 Монгол Улсын нийт 
гадаад зээлийн 
үлдэгдэл 18.2 тэрбум 

ам.долларт хүрлээ. 

Дүрслэл 4. Статистик хамаарал 

2013 оны 3-р улиралд (7-9 сарууд) урсгал данс 826.9 
сая ам.долларын алдагдалтай, хөрөнгө ба 
санхүүгийн данс 302.7 сая долларын ашигтай, алдаа 
ба орхигдуулга 87.1 сая ам.доллар гарснаар, 
төлбөрийн нийт тэнцэл –437.1 сая ам.доллар болж, 
гадаад валютын албан нөөц уг дүнгээр өөрчлөгдлөө.  
Өмнөх оны 3-р улиралтай харьцуулахад урсгал 
дансны алдагдал 363.5 сая ам.доллараар, хөрөнгө 
ба санхүүгийн дансны ашиг 561.2 сая ам.доллараар  
тус тус буурсан байна.  
Хөрөнгө, санхүүгийн дансыг дэд ангиллаар нь авч 
үзвэл ШХО 71%-иар буюу 925.7 сая ам.доллараар, 
багцын ХО 102%-иар буюу 266.1 сая ам.доллараар, 
бусад ХО-ын алдагдал 87%-иар буюу 627.6 сая 
ам.доллараар тус тус буурсан байна.  

Төлбөрийн тэнцэл (BOP)  Дүрслэл 1. Төлбөрийн тэнцэл  

Монгол Улсын гадаадад байршуулсан санхүүгийн 
хөрөнгө (актив) 4.4 тэрбум ам.доллар, гадаадад 
төлөх санхүүгийн өглөг (пассив) 23.0 тэрбум 
ам.долларт тус тус хүрснээр гадаад хөрөнгө 
оруулалтын позиц улирлын эцэст 18.6 тэрбум 
ам.долларын сөрөг үлдэгдэлтэй байна.  
Энэ нь Монгол Улс цэвэр дүнгээр гадаадад төлөх 
санхүүгийн өглөгтэй болохыг харуулж байгаа 
бөгөөд богино позиц нь өнгөрсөн оны мөн үеэс 63%  
буюу 7.1 тэрбум ам.доллараар нэмэгдсэн.  
Үүнд: гадаадын хөрөнгө оруулагчийн зээл 2.6 
тэрбум ам.доллараар, бонд, өрийн бичгийн өглөг 1.3 
тэрбумаар, бусад хөрөнгө оруулалтын эх үүсвэр 1.8 
тэрбум ам.доллараар тус тус  өссөн нь нөлөөлжээ. 

Гадаад хөрөнгө оруулалтын позиц Дүрслэл 2. Гадаад хөрөнгө оруулалтын позиц  

Монгол Улсын нийт гадаад өрийн үлдэгдэл 2013 оны 
3-р улирлын гүйцэтгэлээр 18,199.7 сая ам.долларт 
хүрч, өмнөх оны мөн үеэс 40%-иар буюу 5,177.7 сая 
ам.доллараар нэмэгдсэн байна.   
Үүнд: Засгийн газар болон Төв банкны гадаад өр  
69%-иар буюу 2,101.1 тэрбум ам.доллараар өсч 
5,140.5 сая  ам.долларт, хувийн хэвшлийн салбарын 
гадаад өр 31%-иар буюу 3,076.3 сая ам.доллараар 
нэмэгдэн 13,059.2 сая  ам.долларт хүрээд байна.  

Гадаад өрийн статистик  

Дүрслэл 3. Нийт гадаад өрийн үлдэгдэл  

Тайлант улиралд урсгал тэнцэл 826.9 сая ам.долларын 
алдагдалтай гарч, 2012 оны мөн үеэс 31%-иар буурчээ. 
Тайлант улиралд бараа, үйлчилгээний дансны алдагдал өнгөрсөн 
оны мөн үетэй харьцуулахад 251.2 сая ам доллараар буурсан нь 
бараа алдагдал 262.6 ам.доллараар буурч, үйлчилгээний 
алдагдал 11.3 сая ам.доллараар нэмэгдсэнээр тайлбарлагдаж 
байна. 

I. ТӨЛБӨРИЙН ТЭНЦЭЛ 

УРСГАЛ ДАНС Хүснэгт 1. Урсгал тэнцэл  (сая $) 

Төлбөрийн тэнцэл дэх барааны худалдааны эргэлт өнгөрсөн оны 
мөн үетэй харьцуулахад 2%-иар буурч 2,642.5 сая ам.долларт 
хүрлээ. 
Монгол Улсын экспортын бараа бүтээгдэхүүний дэлхийн зах зээл 
дээрх үнэ болон биет хэмжээ буурснаас экспортын хэмжээ 
буурсан, уул уурхайн төслүүдийн хөрөнгө оруулалт буурсантай 
уялдан хүнд даацын машин, механизм, тоног төхөөрөмжийн 
импорт буурсан,  түүнчлэн голлох хэрэглээний барааны импортын 
өсөлтийн хурд саарсан зэргээс импорт өнгөрсөн оны мөн үеэс 
буурсан нь гадаад худалдааны эргэлтийг буурахад голлон 
нөлөөлжээ.  

Барааны худалдаа 

Тайлант улирлын үйлчилгээний худалдааны  орлого өнгөрсөн оны  
гуравдугаар улиралтай харьцуулахад 6%-иар буурч 307.7 сая 
ам.долларт хүрсэн, зарлага нь 1%-иар буурч 548.0 сая ам.доллар 
болсноор үйлчилгээний худалдааны алдагдал 5%-иар өсч –240.3 
сая ам. долларт хүрсэн байна. Алдагдал ийнхүү өсөхөд тээврийн 
үйлчилгээний орлого өнгөрсөн оны мөн үеэс 13%-иар буурч 59.6 
сая ам.долларт, аялал жуулчлалын үйлчилгээний орлого 9%-иар 

буурч 160.3 сая ам.долларт тус тус хүрсэн нь голлон нөлөөлжээ.  

Үйлчилгээний худалдаа 

Гадаадын хөрөнгө оруулалттай аж ахуйн нэгж, байгууллагуудаас 
харьяат бус хувьцаа эзэмшигчддээ 31.2 сая ам.долларын ногдол 
ашгийг хуваарилж, гадны хөрөнгө оруулагчдаасаа авсан зээлийн 
эх үүсвэрт 109.4 сая ам.долларын хүү төлсөн бол Монгол Улсын 
Засгийн газар болон хувийн хэвшлийн салбарынхан гадаадаас 
авсан зээлийн эх үүсвэрт 23.3 сая ам.доллар, банкууд эдийн 
засгийн харьяат бусийн харилцах, хадгаламжийн эх үүсвэрт 4.6 
сая ам.долларын хүүг тус тус төлжээ. 
 
Монгол Улсад ажиллаж буй гадаад ажилтнуудад олгосон цалин 
хөлсний хэмжээ 47.3 сая ам.долларт хүрснээс шалтгаалж 
ажиллагсдын цалин хөлсний данс цэвэр дүнгээр 35.8 сая 
ам.долларын алдагдалтай гарсан нь 2012 оны мөн үеэс 42%-иар  
буурсан үзүүлэлт юм.  
 
Хөрөнгө оруулалтын орлогын данс 104.1 сая ам.долларын 
алдагдалтай гарч 2012 оны 3-р улиралтай харьцуулахад 45%-иар 
буурснаас шалтгаалан цэвэр орлогын дансны алдагдал тайлант 
хугацаанд 140.0 сая ам.долларт хүрч, өнгөрсөн оны мөн үеэс 44%
-иар буурсан байна.  

Орлого 

Гадаадын улс орнуудад ажиллаж, амьдарч буй иргэдээс хүлээн 
авсан гуйвуулгын дүн өмнөх оны мөн үеэс 26%-иар буурсан 
боловч, гадаадын улс орнууд руу шилжүүлсэн хувийн гуйвуулгын 
хэмжээ 38%-иар буурсан байна. Ингэснээр ажилчдын гуйвуулга 
цэвэр дүнгээр 9.6 сая ам.доллараар өсчээ.   

Урсгал шилжүүлэг 

Дүрслэл 5. Барааны худалдаа 

Дүрслэл 6. Үйлчилгээний худалдаа 

Хүснэгт 2. Урсгал шилжүүлэг (мянган ам.доллар) 

Хүснэгт 3. Ажилчдын гуйвуулга (сая $) 

Тайлант улиралд хөрөнгө ба санхүүгийн тэнцэл 302.7 сая 
ам.долларын ашигтай гарч өнгөрсөн оны мөн үеэс 65%-иар буюу 
561.1  сая ам.доллалаар буурсан үзүүлэлттэй байна.   

I. ТӨЛБӨРИЙН ТЭНЦЭЛ 

ХӨРӨНГӨ, САНХҮҮГИЙН ДАНС Хүснэгт 4. Хөрөнгө, санхүүгийн тэнцэл  (сая $) 

Тайлант улиралд гадаадын шууд хөрөнгө оруулалт цэвэр дүнгээр 
372.9 сая ам.долларт хүрч, өнгөрсөн оны мөн үеийн үзүүлэлтээс 
71%-иар буюу 925.7 сая ам.доллараар буурчээ.   
Гадаадын шууд хөрөнгө оруулалтын бууралтыг дансны ангилал 
тус бүрээр нь авч үзвэл:  
1. Дүрмийн санд оруулсан хөрөнгө оруулалт өнгөрсөн оны мөн 
үетэй харьцуулахад 45%-иар өсч, 313.3 сая ам.долларт;  
2. Компанийн эргэлтийн хөрөнгийг нэмэгдүүлэх зорилготой  
зээлийн эх үүсвэрийн санхүүжилт 85%-иар буурч, 150.6 сая 
ам.долларт тус тус хүрсэн байна.  
 
Тайлант хугацаанд орж ирсэн Гадаадын шууд хөрөнгө оруулалтын 
нийт эх үүсвэрийн 62% нь Гонг Конгийн хөрөнгийн бирж, банк, 
санхүүгийн байгууллагаар дамжин санхүүжигдсан байна. Энэ 
үзүүлэлт нь  өнгөрсөн оны мөн үетэй харьцуулахад 28%-иар 
буурсныг харуулж байна.  

Гадаадын шууд хөрөнгө оруулалт 

Багцын хөрөнгө оруулалт 

Тайлант улиралд бусад хөрөнгө оруулалтын дансны алдагдал 
94.8 сая ам.долларт хүрч өнгөрсөн оны мөн үеэс 87%-иар буюу 
627.6 сая ам.доллараар буурсан. 
Энэ нь манай улсын эдийн засгийн харъяат (банк, аж ахуйн нэгж,  
иргэд)-ын гадаадын банк, санхүүгийн байгууллага дахь харилцах, 
хадгаламжийн дүн болон хилээр гарч буй бэлэн валютын 
өөрчлөлтөөс голлон шалтгаалжээ.  
 
 
 

Бусад хөрөнгө оруулалт 

Тайлант хугацаанд алдаа ба орхигдуулга үзүүлэлт 87.1  сая 
ам.доллар гарсан нь эдийн засгийн тэлэлттэй харьцуулбал бага 
үзүүлэлт байна. 
 
Энэ үзүүлэлт нь өнгөрсөн оны мөн үеэс 72%-аар буюу 223.6 сая 
ам.доллараар буурсан нь статистикийн чанар, хамрах хүрээ 
сайжирсныг харуулж байна. 
 

Алдаа ба орхигдуулга 

Дүрслэл 8. Улсын гадаад валютын цэвэр албан нөөц 

Хүснэгт 5. Монгол улсад орсон ШХО (сая $) 

Дүрслэл 7. Бусад хөрөнгө оруулалт (сая $) 

Багцын хөрөнгө оруулалтын данс тайлант хугацаанд –6.4 сая 
ам.доллар гарахад: 
(I) манай иргэд, аж ахуйн нэгжүүд гадны хуулийн этгээдийн үнэт 
цаасыг худалдаж авахад 0.9 сая ам.долларыг зарцуулж, цэвэр 
дүнгээр актив 1.3 сая ам.доллалаар нэмэгдсэн, 
(II) гадны иргэд, аж ахуйн нэгжүүд эдийн засгийн харяъатын 
хөрөнгийн хувьцааг худалдаж авахад дүнгээр 0.4 сая ам.долларыг 
төлсөн (орох урсгал), бол манай банкууд бонд, өрийн бичгийн 
эргэн төлөлтөд 5.6 сая ам.долларыг зарцуулснаар (гарах урсгал) 
цэвэр дүнгээр пассив 5.2 сая ам.доллараар буурсан нь нөлөөлсөн 
байна. 

II. ГАДААД ХӨРӨНГӨ  ОРУУЛАЛТЫН ПОЗИЦ 

Хүснэгт 7. Позиц  (сая ам.доллар) 

Монгол Улсад хөрөнгө оруулсан, Олон улсын хөрөнгийн биржид 
бүртгэлтэй аж ахуйн нэгжүүдийн хувьцааны үнэ дунджаар 2013 

оны 3-р улиралд өмнөх улирлын хаалтын ханштай 
харьцуулахад 12%-иар өсчээ. 
 
Дээрхээс  5 ААН-ийн хувьцааны үнэ өссөн  байна. Үүнээс 
Торонтогийн хөрөнгийн биржид бүртгэлтэй, Харанга ресурс  
(Haranga resources) компанийн хувьцаа хамгийн өндөр буюу 80% 
байгаа бол Монголиа Энержи корпорацийн хувьцаа хамгийн бага 
буюу 4%-ийн өсөлттэй байна. 

Дүрслэл 9. Гадаад  актив 

Дүрслэл 10. Гадаад пассив 

Хүснэгт 8.  Олон улсын хөрөнгийн бирж дээрх хувьцааны үнэ 

Монгол Улсын Гадаад хөрөнгө оруулалтын позиц (цэвэр) 2013 
оны 3-р улирлын эцэст –18,631.4 сая ам.доллар байв.  
 
Өөрөөр хэлбэл, Монгол Улсын гаднаас татсан хөрөнгө 
оруулалтын хэмжээ нь гадагш хийсэн хөрөнгө оруулалтаас 18.6 
тэрбум ам.доллараар их байна. Энэ нь гадаадын шууд хөрөнгө 
оруулалтын болон бусад хөрөнгө оруулалт, ялангуяа улсын 
өрийн үлдэгдлээс голлон хамаарч байна.  
 
Монгол Улсаас эдийн засгийн харьяат буст оруулсан хөрөнгө 
оруулалтын дүн (актив) 4,410.8 сая ам.доллар байна. Үүний 61%-
ийг гадаад валютын албан нөөц, 24%-ийг бусад хөрөнгө 
оруулалтын актив, 12%-ийг шууд хөрөнгө оруулалт, үлдсэн 3%-
ийг багцын хөрөнгө оруулалт  тус тус эзэлж байна. 
 
Монгол Улсын эдийн засгийн харьяатад гадаадаас оруулсан 
хөрөнгө оруулалтын дүн (пассив) 23,042.2 сая ам.долларт 
хүрчээ. Үүний 67%-ийг гадаадын шууд хөрөнгө оруулалт, 22%-
ийг бусад хөрөнгө оруулалтын пассив, үлдсэн 11%-ийг багцын 
хөрөнгө оруулалт тус тус эзэлж байна.  
 
Монгол Улс дахь гадаадын шууд хөрөнгө оруулалтын 34%-ийг 
буюу 5,164.6 сая ам.долларыг хувь нийлүүлэгчийн дүрмийн сан 
дахь хөрөнгө оруулалт, үлдсэн 66% буюу 10,219.7 сая 
ам.долларыг толгой компаниасаа авсан зээл эзэлж байна.   

 
Гадаад хөрөнгө оруулалтын богино позиц өмнөх оны мөн үеэс 
63%-иар буюу 7,189.4 сая ам.доллараар нэмэгдсэн байна. 
Үүнийг: 
 

 Ерөнхий бүтцээр нь авч үзвэл, гадаад актив 29.6%-иар буюу 
1,858.0 сая ам.доллараар буурч, гадаад пассив 30%-иар 

буюу 5,331.4 сая ам.доллараар нэмэгдснээр, 

 Данс тус бүрээр авч үзвэл, гадаадын шууд хөрөнгө 
оруулалтын богино позиц 34%-иар буюу 3,753.8 сая 
ам.доллараар, багцын хөрөнгө оруулалтын богино позиц 

116%-иар буюу 1,361.1 сая ам.доллараар тус тус өссөнөөр, 

 Тайлант улирлын гүйлгээ тус бүрээр авч үзвэл, гадаад 
хөрөнгө оруулалтын богино позиц төлбөрийн тэнцлийн 
гүйлгээ -328.5 сая ам.доллар, бусад өөрчлөлт 174.7 сая 
ам.доллар, ханшийн зөрүү 51.6 сая ам.доллар, үнийн 
өөрчлөлт –20.4 сая ам.долларын урсгалаар тус тус 

тайлбарлагдаж байна.   

Хөрөнгийн зах зээлийн үнэ 

III. ГАДААД ӨРИЙН СТАТИСТИК 

Хүснэгт  9. Нийт гадаад өрийн үлдэгдэл  (сая ам.доллар) 

Банк бус салбарын буюу аж ахуйн нэгж, иргэдийн гадаад пассив 
2013 оны 3-р улирлын эцэст 11,880 сая ам.долларт хүрч, өнгөрсөн 
оны мөн үеийн гүйцэтгэлээс 31%-иар буюу 3,076 сая 
ам.доллараар  нэмэгдсэн. 
 
Салбарын нийт зээлийн 78% буюу 10,220 сая ам.долларын эх 
үүсвэр нь аж ахуйн нэгж, байгууллагуудын гадаадын хөрөнгө 
оруулагчийн зээл буюу компани хоорондын өглөг бөгөөд үүний 
95% буюу 9.7 тэрбум ам.доллар нь уул уурхайн салбарт 
ашиглагдсан байна. Эх үүсвэр нь компаний эргэлтийн хөрөнгө, 
мөнгөн урсгалыг дэмжих зорилгоор олгогддог урт хугацаат 
санхүүжилт бөгөөд ихэнх тохиолдолд хүүгүй, хатуу мөрдөх эргэн 
төлөлтийн хуваарь үгүй, улмаар харилцан тохиролцсоны үндсэн 
дээр цаашид дүрмийн санд нэмж тооцогдох боломжтой 
байдгаараа бусад төрлийн зээлээс ялгаатай юм.  
 
Хөрөнгө оруулагчдын санхүүжилтийн ашиглалт болон буцаан 
төлөлтийн байдлыг үзвэл тайлант улиралд 273 сая ам.доллар, 
120.4 сая ам.доллар тус тус байжээ.  
 
ААНБ-уудын экспортын бараа, үйлчилгээнд авсан урьдчилгаа 
төлбөр болон төлбөрийг хийгээгүй боловч хүлээн авсан импортын 
бараа үйлчилгээний урт, богино хугацаат өглөгийн үлдэгдэл 46.9 
сая ам.доллараар буурч 275 сая ам.доллар болсон.  
 

Банкны бус салбар 

Дүрслэл 11. Банкны салбарын гадаад зээл 

Дүрслэл 12. Банк бус хувийн хэвшлийн гадаад зээл 

Монгол Улсын нийт гадаад өрийн үлдэгдэл 2013 оны 3-р улирлын 
байдлаар 18.2 тэрбум ам.долларт хүрч өмнөх оны мөн үеэс 5.2 
тэрбум ам.доллараар буюу 1.4 дахин нэмэгдсэн байна. Үүнийг 
салбараар нь авч үзвэл:   
  
Төрийн байгууллага: Засгийн газар, Монголбанкны  гадаад өр   
2,101.5 сая ам.доллараар нэмэгдэж 5,140.5 сая ам.долларт 
хүрчээ.  
 
Хувийн хэвшил: Банк, бусад сектор, хөрөнгө оруулагчийн зээлийг 
бүхэлд нь хувийн хэвшлийн салбарын гадаад өр гэж ойлгох 
бөгөөд өнгөрсөн жилийн хугацаанд 3,076.3 сая ам.доллараар 
нэмэгдэж 13,059.2 сая ам.долларт хүрээд байна.  

Банкны салбарын гадаад пассивын үлдэгдэл 2013 оны 3-р 
улирлын байдлаар 1,179 сая ам.долларт хүрч, өмнөх оны мөн 
үеэс 22%-иар буюу 209 сая ам.доллараар нэмэгджээ.  
 
Гадаад  пассивын 41%-ийг бонд, өрийн бичиг, 31% нь урт хугацаат 
зээл, 14%-ийг оршин суугч бусын харилцах, хадгаламжийн дансны 
өглөг, 8%-ийг бусад өглөг, үлдсэн 7%-ийг богино хугацаат зээлийн 
эх үүсвэр тус тус бүрдүүлж байна.  
 
Банкууд тайлант улиралд гадаадын банк, санхүүгийн 
байгууллагаас 25.2 сая ам.долларын урт хугацаат, 34.7 сая 
ам.долларын богино хугацаат  зээлийн шинээр авч, зээлийн 
гэрээнд заасан хуваарийн дагуу харгалзан 17.3 сая ам.доллар,  
16.4 сая ам.долларын үндсэн төлбөрийг буцаан төлснөөр зээлийн 
үлдэгдэл 360.4 сая ам.доллар, 81.8 сая ам.долларт тус тус хүрчээ.  

Банкны салбар 

Мэдээллийн эх сурвалж:  
 
1. Засгийн газрын гадаад өр: Сангийн яам, Өрийн удирдлагын 

хэлтэс 
2. Монголбанк: Монголбанк, ТТБГазар, ВЭЗГазар 
3. Банк: Арилжааны банкуудын тайлан тэнцэл, Төлбөрийн 

тэнцлийн мэдээ, Гадаад зээлийн бүртгэл 
4. Банк бус салбар: ААН-ийн Төлбөрийн тэнцлийн улирлын 

мэдээ, Банкуудын гадаад гүйлгээний тайлан, Гадаад зээлийн 
бүртгэлийн мэдээллийг тус тус ашиглав.  

ХАВСРАЛТ 1.  МОНГОЛ УЛСЫН ТӨЛБӨРИЙН ТЭНЦЛИЙН ХУРААНГУЙ ХҮСНЭГТ (сая ам.доллар) 

ХАВСРАЛТ 2.  ГАДААД ХӨРӨНГӨ ОРУУЛАЛТЫН ПОЗИЦИЙН ДЭЛГЭРЭНГҮЙ ТАЙЛАН (мянган ам.доллар) 

Үргэлжлэл. 

ХАВСРАЛТ 3.  МОНГОЛ УЛСЫН НИЙТ ГАДААД ӨР (мянган ам.доллар) 


